
5 нче сыйныфта “Чишмә” темасына бәйләнешле сөйләм үстерү дәресе
Әбсәләмова Илмира Хәмит кызы, 39нчы урта мәктәбенең югары квалификацион татар теле һәм әдәбияты укытучысы

Дәрес темасы: “Чишмә” темасына бәйләнешле сөйләм үстерү

Дәрес төре: Катнаш

Дәрес тибы: Яңа белем бирү
Технология: Тәнкыйди фикер йөртү технологиясе, Библерның “Мәдәни диалог”      технологисе.

Белем бирү максаты: Укучыларны икетеллек шартларында фикерләргә өйрәтү, аралашу күнекмәләре формалаштыру.

Үсеш максаты: Нәтиҗә ясарга өйрәнү, чагыштыра һәм гомумиләштерә белүне үстерү.
Тәрбияви максат: Күпмилләтле республикада яшәвебезне искә алып, укучыларда әдәби әсәрләр (Гамил Афзал һәм Иван Бунинның поэтик әсәрләре) нигезендә туган телгә, туган төбәккә мәхәббәт тәрбияләү.

Бурычлар: 1. “Бер һәм күп мәгънәле сүзләр” төшенчәсен актуальләштерү.

                     2. Кластер нигезендә сүзләрнең мәгънәви-охшаш (ассоциатив) кырын таба

                   белергә һәм текст төзергә өйрәтү.

Дидактик принциплар: Проблемалылык.

                                           Аңлаешлылык.

                                          Системалылык.

Дәрес барышы:

1. Оештыру өлеше.

    Исәнмесез, укучылар! Хәерле көн!

    Укучылар бер-берсе белән исәнләшәләр, бер-берсеннән “хәлләрең ничек?” дип сорыйлар. 

2. Актуальләштерү.

    Укытучының кулында төрле тойгылар язылган кәрҗин.
    Укытучы: Кәрҗиннән үзегезгә охшаган төсне сайлап алыгыз һәм анда язылган тойгыларны укыгыз.

    Укучы: шатлык;

· аптырау;

· мәхәббәт;

· бәхет һ.б.
      3. Яңа тема.

      Укытучы: Сезнең күңелләрегездә нинди яхшы тойгылар. Минем күңелемдә дә ак кәгазь бите кебек чиста һәм якты хисләр. Минем кулымдагы кәгазьдә кечкенә генә шигырь язылган. Күзләремне йомсам – минем күз алдыма әлеге шигырь юлларындагы сурәт килеп баса. Мин сезнең дә әлеге матурлыкны күрүегезне, тоюыгызны телим. Үзегезне рәссам итеп күз алдына китерегез. Әлеге юлларны укыганда нәрсә ясар идегез? Шуларны языгыз.

     Иван Бунин “Родник”

     В глуши лесной, в глуши зеленой,

     Всегда тенистой и сырой,

     В крутом овраге под горой

     Бьет из камней родник студеный.

     Кипит, играет и спешит,

     Крутясь хрустальными клубами,

     И под ветвистыми дубами

     Стеклом расплавленным бежит.

     А небеса и лес нагорный

     Глядят, задумавшись в тиши,

     Как в светлой влаге голыши

     Дрожат мозаикой узорной.

     (Экранда чишмәләрне төрлечә чагылдырган видеоролик күрсәтелә).

4. Ныгыту.

    Укытучы: Экранга карагыз һәм “Чишмә” сүзенә охшаш (ассоциатив) рәт языгыз.
    Укучы: Авыл, су, җир, үлән.

    Акыл штурмы:

    Укытучы: Төркемнәргә бүленеп һәм парлап эшлибез. Үзегез язган охшаш сүзләрне укыгыз.

    Укучы: су – үлән, авыл - өй.
    Кластер төзү:

    Укытучы: Кластерга күчәбез. Без сезнең белән алдагы дәресләрдә күп тапкыр кластер төзегәнебез бар. Алган белемнәребезне “Кластер” алымы ярдәмендә язып карыйбыз. Һәр 

төркем “Чишмә” темасына караган сүзләрне язасыз һәм бер-берегез белән 

фикерләрегезне уртаклашасыз.

     Укучылар язганнарын укыйлар.

     Укытучы: Ә хәзер терәк сүзләр кулланып, схема төзибез.

     Укучы: Чишмә - су – җир – авыл һ.б.

     Укытучы: Әлеге сүзләрне кулланып, җөмләләр төзибез.

     Укучы: Чишмә саф һәм чиста. Авыл чишмә янында урнашкан.

     Текст белән эш. Инсерт методы:

     (Укучылар алдында “Чишмә” исемле текст)

     Укытучы: Текст белән танышыгыз һәм һәр җөмләне шартлы тамга белән билгеләгез.    

         “Чишмә”
         Авылда үсеп, читтә яшәгән кеше һәрвакыт туган җирен искә төшерә.
          Аны туган җиренә тәмле сулы, моңлы җырлы чишмәләр тарта. 
Безнең ата-бабаларыбыз авылларны чишмә буена салганнар.          Аларны карап, чистартып торганнар.            
   Һәр авылның үз чиәмәсе бар.           Кешеләр чишмәләргә матур-матур исемнәр биргәннәр.              Җидегән чишмә, Изгеләр чишмәсе, Гашыйклар чишмәсе, Тау чишмәсе...               Саф чишмә суы сәламәтлеккә дә файдалы.              

     Яшел яфраклар шаулап торган, чишмәләр чылтырап аккан урында яшәү нинди бәхет!             

       Укытучы: (Текстның тәрҗемәсен тәкъдим итә)

       Родник.

     Человек, который вырос в деревне и живет далеко, всегда вспоминает родной край. Его к родному краю притягивают вкусная вода и родники. Наши бабушки и дедушки строили деревни около родников. Родники чистили. За ними ухаживали.

     У каждой деревни есть свой родник. Люди давали родникам разные названия: Святой родник, родник Влюбленных, Горный родник и т.д. Свежая чистая вода – это жизнь.

     Какое счастье жить там, где шумить листва и течет родник!

     Блум Ромашкасы:

     Укытучы: Текст белән эшлибез. Сорауларга җавап бирәбез.

        “Ромашка сораулары”

	Күчермә
	Гади
	Кем? Кайчан? Кайда? Ничек?

	Аңлау
	Аныклаучы
	Мин дөрес аңладыммы?

	Куллану
	Гамәли
	Ничек кулланып була?

	Анализ
	Аңлатучы
	Ни өчен?

	Синтез
	Ижади
	Әгәр ... нәрсә була?

	Бәяләү
	Бәяләү
	Сезнең мөнәсәбәтегез


      - Нәрсә ул чишмә? Әлеге сүзнең тамырын табыгыз, бер тамырдан торган сүзләрне билгеләгез. Әлеге сүзнең кыйммәтен аңлатырга тырышыгыз.

     - Чишмәләрне ничек саклап була, сез ничек уйлыйсыз?

     - Ни өчен кешеләр чишмә яныннан урын сайлаганнар?

     - Ни өчен чишмәләргә матур исемнәр биргәннәр?

       Укучылар әлеге сорауларга җавап бирәләр.

       Укытучы: Хәзер сезнең игътибарыгызга татар әдибе Гамил Афзалның “Чишмә башы” дигән шигырен тәкъдим итәм. (Әдип турында бер-ике җөмлә белән мәгълүмат бирә).

           Г.Афзал “Чишмә башы”

         Тау астыннан чишмә типкән,

         Салкын гына суы саф көмеш

         Челтер-челтер итеп агып киткән,

         Дөнья буйлап киткән саф килеш.

         Анда килеп намаз укыганнар

         Мосафирлар дога кылганнар

         Чишмә башы – изге урын диеп,

         Тәсбих әйтеп торган урманнар.  

     Сезгә нинди сүзләр таныш түгел, бергәләп мәгънәләрен ачыклыйк. Кластер алымы ярдәмендә чишмә сүзенә охшаш (ассоцион) рәт төзегез. Ике телдәге шигырь арасында нинди аерма бар?

     Укучы: Чишмә - чиста су һәм чишмә - изге саф урын, рухи яктан ачыла.

     Укытучы: Сез синквейн ничек төзелгәнен беләсез. Әлеге алым безнең уй-фикерләребезне тулырак ачарга ярдәм итә. Һәм без үзебезнең иҗади остаханәбездә могжиза тудырабыз.

5. Рефлексия.    
 Кластерга әйләнеп кайтабыз. Кластерга нинди сүзләр өстәргә мөмкин?

       Хәзер И.Бунин һәм Г.Афзал шигырьләрендә терәк сүзләрне билгеләп, 

ике телдә СИНКВЕЙН төзибез.

	Синквейн (схема)
	Синквейн (схема)

	- Исем (тема)
	- Исем (тема)

	- Сыйфат, сыйфат.
	- Сыйфат, сыйфат.

	- Фигыль, фигыль, фигыль.
	- Фигыль, фигыль, фигыль.

	- Тема буенча дүрт сүздән торган фраза.
	- Тема буенча дүрт сүздән торган фраза.

	- Исем (теманың синонимы, теманы ачыклаучы сүз)
	- Исем (теманың синонимы, теманы ачыклаучы сүз)


    Укучы:

     Синквейн схемасы:

· исем сүз төркеме (тема);

· 2 сыйфат;

· 3 фигыль.

     Тема буенча дүрт сүздән торган фраза.

        Чишмә

        Чиста, саф

        Чыңлый, ага, яши

        Чишмә - чиста су чыганагы.

        Чишмә

        Изге, саф

        Яши, рухландыра, чистарта

        Чишмә - ул кешенең җаны.

    6. Йомгаклау.

        Укытучы: “Чишмә” сүзе күп мәгънәдә килә. Сезнең иҗади эшләрегез шуны раслады.

       (Татарстан төбәгендәге чишмәләрдән видеосюжет күрсәтелә).

        Укытучы: Тормышка ышаныгыз, тормышны яратыгыз, тормыш ул – яшәү чыганагы, саф сулы чишмә кебек һәрчак рухны баетып тора.      

7. Өй эше.
 “Чишмә - яшәү чыганагы” дигән темага 5-6 җөмләдән торган иҗади эш.
